
	గీ.	
త్రోపువడి కోపమున దైత్యదూత యంతఁ, గనకధరణీధరాధిత్యకాస్థలమున

నుగ్రదనుజులు గొల్వఁ గొల్వున్నదనుజ, విభునిసన్నిధి నది విన్నవించుటయును.

	ఉ.	
త్రొక్కుడువడ్డభోగిగతి మ్రోఁగి ఘృతాహుతి గొన్న యగ్నియ

ట్లొక్కట మండి దండహతి నొందిన కోల్పులిమాడ్కిఁ జూడ్కికిన్

వెక్కసమై ఘనస్వనము విన్నమృగేంద్రమువోలెఁ బైఁ బడ

న్నిక్కి సురారి యాత్మరథినీవరకోటిమొగంబు చూచినన్.

రావణు సేనాధిపతులు పంతంబులు వల్కుట
 
	వ.	
విలయపవననవజనఘూర్ణమానమహార్ణవోద్రేకరేఖావిడంబకాండంబు నభంగక్రూరభ్రూ

భంగభంగితంబును నట్టహాసప్రభాఫేనిలంబును నవిరతోద్భేదస్వేదప్రవాహపరివార

హితంబును నరణాయమానావలోకనసచ్ఛురణకలుషితంబును నై తాలగ్రీవచక్రాక్ష

జంఝశ్వాసగుహాముఖసేతుఘ్రాణతటిజిహ్వాక్రోశబాహుకూటోదరకుంభహనుప్రము

ఖం బగుదైతేయసామంతవర్గం బనర్గళారంభసంరంభవిజృంభణంబునం గొలువుకూటంబు

గ్రక్కదల నొక్కంత దిగ్గన లేచి యేచినతమిం బ్రాసాసిభిండివాలశూలప్రముఖ

ప్రహరముఖంబుల నిప్పుకలు చిటులం ద్రిప్పుచు నొండొరుం గడవనేయం జక్కాడి

యెక్క డెక్క డనియు నెప్పు డెప్పు డనియు నేమేమి యనియు విడునిడు మనియు

వివిధవీరాలాపంబులు గ్రందుకొన వీరనృత్యంబు సలిపి రప్పుడు విభీషకుం డనుదండ

నాయకుం డఖండనాదంబు నిగుడ భుజాస్ఫాలనం బొనరించుచు ని ట్లనియె.

	క.	
పుడమి సమస్తముఁ బిడికిటఁ, బొడిపొడిగా ముసిమి కినియఁ బొడమినపై చి

త్తడి యడఁగఁ జల్లుకొందునె, యెడయేటికి లె మ్మనుజ్ఞ యి మ్మసురేశా!

	వ.	
అనినఁ బ్రలంబకుం డనువాఁ డిట్లనియె.

	గీ.	
ఉదధి పుడిసిలించి యొకగ్రుక్కఁ గొని లోని, చిలువసెజ్జతోడిజలజనాభు

నరిగి పాఱఁ గఱ్ఱు మనఁ ద్రేఁచి పుత్తునో? క్రాసి యుమిసి విడుతునో? సురారి!

	వ.	
అనిన విఘసనుం డనుదైతేయనాయకుం డిట్లనియె.

	ఉ.	
తారలచేరు గ్రుచ్చి యఱుత న్ధరియింతునొ? భానుబింబనీ

హారమరీచిబింబముల నన్నువ లై తగఁ గర్ణకుండలా

కారము గా వహింపుదునొ? కంజభవాండకరండఖండముం

గోరఁగఁ బట్టి యీభువనకోటి గుటుక్కున మ్రింగిపుత్తునో?

	వ.	
అనిన నందఱ మెచ్చక నిఘ్నకుం డనుయాతుధానప్రధానవీరుం డిట్లనియె.

	చ.	
శతమఖు నగ్ని నంతకు నిశాచరుఁ బాశి సమీరు నర్థపున్

శితిగళు గిట్టి బిట్టెగచి చెచ్చెరఁ గైకొని తెచ్చి పేరితో

"https://te.wikisource.org/w/index.php?title=పుట:కవికర్ణరసాయనము.pdf/37&oldid=398990" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 13 సెప్టెంబరు 2022న 21:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

